
	ఆ.	
అంతఁ దెల్లవార నామంత్రిపుత్రుఁడు

సిద్ధుఁ డగుచు నృపుని శిష్యు జేసి

పురము రుద్రభూమి యిరవుగాఁ గూర్చుండి

హార మమ్ము నృపకుమారు బంప.

	దోదకము:	
అంగడిహారము లమ్మెదననుచున్

సంగతిగా వెడజట్టులు సేయన్

దొంగని బట్టిన దోడ్కొనిపో య

య్యం గనిపించిన నాతఁడు వల్కెన్.

	క.	
మీభూపతి యరుదెంచిన

నీభావము చెప్పువాఁడ నిట తెండనినన్

భూభుజున కెఱుకచేసిన

నాభరణము చూచి వచ్చె నాతని కడకున్.

	సీ.	
వచ్చి యీభావంబు వచియింపు మనవుండు

        దంతఘాటకునకు దనయ యగుచు

యీప్రేతభూమికి నేతెంచి నిశివేళ

        శవభుక్తి గొనుచు నాసన్నిధిని

వచ్చిన మాచేతి వాడిశూలమున హృ

        ద్భేదంబు చేసి యీపేరు పుచ్చు

కొంటిమి యది మహాక్రూరపుపడుచుల

        ............పెద్దలబట్టి మెసఁగు



	 







	తే.	
కంటి గనుగొందు నురమున గానవచ్చు

యనిన జని చూచి యది నిక్క మనుచు బురము

వెడలగొట్టింప నదియును వెళ్ళిపోవ

గూడుకొని యాత్మపురికిని గొంచుజనిరి.

